
 

	
	

 
 
Eqqartoruk – Snak om det - Tarnikkut nappaatit pillugit meeqqanut titartakkanik filmiliaq 
 
1.- 7. klassinut atuartitsissutit akeqanngitsut 
Marluk tallimallu atuartut akornanni ataataqarput anaanaqarlutilluunniit tarnimikkut nappaammik 
eqqugaasimasumik. Ilaqutariinni amerlasuuni tarnikkut nappaatit eqqartornissaat ajornakusoortinneqartarpoq. 
Taamaattumik meerarpassuit angajoqqaami tarnimikkut napparsimanerat paasisinnaaneq ajorpaat. Meeqqat 
isumaqalersinnaapput nammineq kukkussuteqarsimallutik – imminullu pisuutilerlutik. Imaluunniit kanngusunnermik 
misigilersinnaapput angajoqqaatik “eqqumiitsumik” pissusilersortarmata. 

Eqqartoruk. Pingaaruteqarpoq meeqqat oqaloqatiginissai – aamma oqaloqatigiissutigiuminaassinnaasunik. Meeqqat 
amerlasuut kiserliortuupput misigissutitik kisimik pigigamikkit. Illit immikkut iliuuseqarsinnaavutit meeqqat 
oqaloqatiginerisigut paasitillugit ilaqutariinni peroriartorluni tarnikkut nappaatilinni qanoq innersoq. Peqqissutsimut 
Naalakkersuisoqarfik aningaasaateqarfik Psykiatrifonden peqatigalugu 1.-7. klassinut atuartitsissummik 
inerisaasimapput, tassani ukkanneqarpoq ilaqutariinni tarnikkut nappaatilimmik meertaalluni qanoq innersoq.  

Ilinniartitsissutit sunik imaqarpat? 
Ilinniartitsissutit ukuninnga sammisanik imaqarput:  

• Klassimi 
• ADHD 
• Ernumaneq 
• Isumatsassimaneq 
• Assortuunnerit 

 
Sammisat tamarmik titartakkanik isiginnaagassiaqarput suut 
unamminartuunerinik qanorlu ikiuisinnaanissamik ukkataqalersitsisunik. Titartakkanik filmiliat atorsinnaapput, 
taakkununngalu atatillugu atuartut sungiusaatissaanik sanasoqarnikuuvoq sammisallu tamarmik ilitsersuutissaanik 
suliaqartoqarsimavoq. Suliat allanngorarsinnaapput. Nammineq aalajangersinnaavat piffissamik qanoq atuerusunnerlutit 
– akunnerit marluk atorsinnaavatit imaluunniit sap.ak. atorsinnaavat – sungiusaatillu nammineq toqqarsinnaavatit illit 
klassinnut naleqqussorisatit. 

Oqaloqatigiinnermi kortit 
Meeqqat angerlarsimaffimminni qanoq innerinik oqaloqatiginissaat ajornakusoorsinnaavoq. Pingaartumik anaana 
ataataluunniit artorsaateqaraangata. Oqaloqatigiinnermi kortit meeqqat oqaloqatigiilernissaannut tapertaasinnaapput. 
Kortit meeqqat oqaloqatiginissaanut tapertaasinnaapput. Oqaloqatigiinnermi kortit assigiinngitsunut sisamanut 
agguataarnikuupput: Apersuinermi kortit, eqqarsarnermut kortit, misigissutsinut kortit kiisalu pisunut assigiinngitsunut 
kortit. 

Atortussat kiap atorsinnaavai? 
Atortussat kikkunnillluunnit tamanit atorneqarsinnaapput. Kisianni pingaartumik suliamik ilinniagalinnut sammitinneqarput 
(ilinniartitsisut, perorsaasut, peqqissaasut, tarnip nakorsai il.il.), meeqqanik tallimat aqqaneq marlullu akornanni ukiulinnik 
sullitaqartunut atorlutik.  

Atortussat sumi nassaarisinnaavakka?  
Atortussat akeqanngillat atoruminarlutillu. USB ilanngussami nassaarisinnaavatit, taannalu atuarfeqarfinnut tamanut 
nassiunneqarnikuuvoq. Atortut aamma peqqik.gl-miipput kalaallisoortut qallunaatut ataatigut allagartaqarlutik aamma 
psykiatrifonden.dk –mi qallunaatut nassaassaapput.  

Ukununnga iserit: peqqik.gl/eqqartoruk imaluunniit peqqik.gl/snakomdet 

Attaveqarfigitigut 
Paasisaqarnerorusukkuit Paarisa Peqqissutsimut Naalakkersuisoqarfimmiittoq attavigiuk pn@nanoq.gl imaluunniit 
oqarasuaat 345000 aqqutigalugu. Aamma tassani atortussanik amerlanernik inniminniisinnaavutit. 

Inussiarnersumik inuulluaqqusillunga 
Peqqissutsimut Naalakkersuisoq Ilinniartitaanermut, Kultureqarnermut, Ilisimatusarnermut, 

Ilageeqarnermullu Naalakkersuisoq 
Agathe Fontain   Doris Jakobsen 


